
ONKEL FERDINAND UND DIE PÄDAGOGIK

Nr. 234 Von der Relativität der Zahlengrösse
oder Seelischer Aufschwung mit Hindernissen

Das isch iez scho die zwäit Brisago, wo nüd rächt
zieht, die zwäit, sid eme halbe Jaar macheds käi

rächti Brisago mee -

Lueg emal da ufe - die Stärnepracht, hunderttuusig
Stärne stönd am Himel obe, hunderttuusig, stell der
voor -

Hunderttuusig, hani gsäit, oder e Milion, spilt käi Role,

echly mee oder weniger - sid eebige Zyte stönds
da obe -

Miserabel sinds worde, d Brisago, iez isch sy scho
wieder uusgange, wäns eso wytergaat, hör i na uuf
mit Rauche -

Tuusig Milione Stärne, hani gläse, tuusig Milione isch

gar nüd eso vil wiemer mäint, das isch hööchschtens
e chlyses bitzeli -

Furtgheit hani se - e Brisago für föifezwänzg Rappe

mues me furtgheie, esonen Betraag, föifezwänzg
Rappe, - da wirds äim ja trümlig -

